
				এই পাতাটির মুদ্রণ সংশোধন করা প্রয়োজন। 
৮৭
কাশীধামে স্বামী বিবেকানন্দ
৮৭


কাশীধামে স্বামী বিবেকানন্দ
চিত্রের উপর স্বামিজীর এইরূপ কথােপকথন শুনিয়া আমরা
সকলে আনন্দিত ও কিংকর্তব্যবিমূঢ় হইয়া রহিলাম। এ
আবার কেমন ব্যক্তি। কোথায় ধর্মোপদেশ দিবেন, জপধ্যানের
কথা কহিবেন, না কেবল ছবি, ছবি আর চিত্রবিদ্যা।
অপর আর এক দিন অপরাহ্বে কালিদাস মিত্র মহাশয়
স্বামিজীকে দর্শন করিতে আসিলেন। স্বামিজীর শরীর অসুস্থ।
বহুমূত্র রােগে কষ্ট পাইতেছিলেন। গায়ে একটি সােয়েটার ও
পায়ে এক জোড়া গরম মােজা। তিনি সম্মুখস্থ তাকিয়ায় হস্তদ্বয়
রাখিয়া বক্রভাবে বসিয়া আছেন ও অতি কষ্টে নিশ্বাস লইতে-
ছেন। আমরা সকলে অনতিদূরে গালিচার উপর বসিলাম।
মিত্র মহাশয় প্রণাম করিলে স্বামিজী বলিলেন,-“শরীরটা ভগ্ন,
বড় কষ্ট পাইতেছি।” মিত্র মহাশয় অসুখের বিষয় জিজ্ঞাসা
করিলে তিনি বলিলেন,—“কি ব্যায়রাম তা বলতে পারি না।
প্যারিসে ও আমেরিকায় অনেক ডাক্তার দেখিয়েছি, তাহারা রােগ
নির্ণয় করতে পারেনি এবং ব্যাধিরও প্রতিকার বা উপশম
করতে পারে নি।” মিত্র মহাশয় জিজ্ঞাসা করিলেন,
“স্বামিজী, আপনি নাকি জাপান যাবেন?” প্রত্যুত্তরে তিনি
বলিলেন, “জাপান গভর্ণমেন্টের তরফ থেকে ওকাকুরা সেই
জন্যই আসিয়াছেন। জাপানটি বেশ দেশ; তাহারা শিল্প-বিদ্যা
দৈনন্দিন কার্যেতেও পরিণত করেছে। আমি আমেরিকা
যাইবার কালীন জাপান দেখিয়া যাই।
দেখিলাম গৃহগুলি
বংশ-নির্মিত ও ক্ষুদ্র ক্ষুদ্র, সম্মুখে একটি করিয়া বাগান আছে,

